
HEBREËRS, HOOFSTUK TWEE 2

` Kom eers, en bestudeer die Skrifte, sodat hy dit kon  
 vergelyk en sou sien of dit die Waarheid was of nie. Hy het 
dit geneem, die Waarheid, volgens die Ou Testament. Nou, Paulus 
was ’n geleerde in die Ou Testament. Hoeveel weet dit? [Gemeente 
sê: “Amen.”_Red.] Hy is opgelei onder een van die beste geleerdes 
van sy dag, Gamaliël, uitstaande geleerde. En Paulus het die 
Ou Testament geken. En ek dink sy eerste ontnugtering, soos 
ek vanmôre gesê het, toe hy die dood van Stéfanus aanskou het. 
Iets moes ’n houvas op Paulus gekry het, omdat hy regdeur sy 
geskrifte daarna bly verwys het: “Ek is nie waardig nie, omdat ek 
die Kerk tot die dood vervolg het. Ek is die geringste onder hulle.”

 O, maar God het ’n ander gedagte daaroor gehad. Hy was 
een van die magtigste manne van die dag.

Kyk na Paulus, groot apostel
Met sy kleed so helder, goed, (het die digter 

gesê)
O, gewis sal eendag uitgeroep word,
As ons almal Daar ontmoet.

 Daardie groot Dag wanneer ek hom ’n martelaar se kroon 
sien ontvang, ’n martelaar se beloning.

 Ek het gestaan, met ’n ou pennetjie, hier nie lank gelede 
nie, waar hy hierdie briewe geskryf het. En toe het hulle sy kop 
afgekap. En het hom daar in die riool ingegooi, om met die riool 
af te spoel. En hierdie Joodjie daar, hy het gesê: “Ek dra die 
tekens van Jesus Christus in my liggaam. Ek het met diere geveg 
by Efése, maar ek het ’n goeie stryd gestry. Ek het die wedloop 
voleindig. Ek het die Geloof behou. En voortaan, is daar uitgelê 
vir my ’n kroon van geregtigheid, wat die Here, die regverdige 
Regter, vir my sal gee op daardie Dag. En nie net vir my nie, maar 
vir almal wat Sy verskyning liefhet.” Hoe hou ek nie daarvan nie! 
O, ek wil onder diegene getel word! Ons het altyd ’n lied gesing.

O, sou jy as een van Sy kudde wou tel?
Sou jy as een van Sy kudde wou tel?
Wees vlekkeloos rein, bly soekend en 

wagtend,
Dan sien ons Hom wel,
As Hy weer verskyn.

 Ek wil een van hulle wees. Nou die skrywer gaan voort, sê:
Daarom moet ons des te meer ag gee op wat ons 

gehoor het, dat ons nie miskien wegdrywe nie.
 Soos ons daaroor geleer het, vanmôre, 2de vers handel: 

“As^”

Want as die woord deur engele gespreek^
 Wat vind ons die engele te wees? Profete. “God het baiekeer 

gespreek^” Nou, jy moet maak, nie jou eie idee nie, maar die 
Bybel. Nou die 1ste hoofstuk, van 1ste hoofstuk, die 1ste vers.

Nadat God baiekeer^op baie maniere^gespreek 
het tot die vaders deur die profete

 Nou hy gaan hier, en sê weer.
Want as die woord deur engele gespreek, 

onwankelbaar was,^
 En wat beteken ’n engel? “Boodskapper. As God se 
gesalfde boodskapper^” En dan as ons gesalf word, is ons 
God se boodskappers. Ons is boodskappers aan die wêreld, ’n 
ambassadeur van die Hemel, wat verklaar dat ons reisigers en 
vreemdelinge is. Ons is nie van hierdie wêreld nie. Maar ons 
soek na ’n Stad wat sal kom, Wie se Bouer en Oprigter God 
is. Ons lê nie skatte op die aarde weg, waar diewe inbreek 
en mot, roes, en verderf nie. Want ons skatte lê in die Hemel, 
waar Jesus aan die regterhand van die Majesteit sit. O, watter 
heerlike en wonderlike ding om dit te weet.

Ons hoop is op Sy bloed gebou,
Op Gesus se geregtigheid en trou;
Lyk dit of alles my begeef,
Bly al my hoop op Hom steeds leef.
Net Christus: Rots wat vas bly staan;
Elk ander basis sal vergaan,
Elk ander basis sal vergaan.

 Hoe het Eddie Pruitt daardie lied geskryf, in die 
vervolgings!

Nou, as die woord deur engele gespreek, 
onwankelbaar was,^ (Wanneer die boodskapper van 
God die Woord gespreek het, het Dit bly staan.)^en 
elke vergelding regverdige vergelding ontvang het,

Hoe sal ons ontvlug nou, as ons Christus nie hoor, 
Wat van die Hemel spreek nie?

 Kyk nou.
Hoe sal ons ontvlug as ons so ’n groot saligheid 

verontagsaam^(Dink daaraan.)^wat, nadat dit 
eers deur die Here vekondig is,^

 Christus het Sy werk begin. Wat het Hy gedoen? Ons hou 
Hom dop, hoe Hy^nederig, beskeie, hoe Hy nie ’n groot 
gerekende man as ’n teoloog was nie. Maar Hy was nederig, 
sagmoedig, saggeaard. Hy was nie ’n magtige prediker nie. Sy 
Stem is nie in die straat gehoor nie.
 Maar Johannes het uitgegaan soos ’n brullende leeu. Hy 
was ’n prediker.

 Jesus het uitgekom, nie soos ’n brullende leeu nie, maar 
God wat saam met Hom werk, die Woord bevestig. God was 
met Christus. Petrus het gesê, op die Pinksterdag: “Julle manne 
van Israel, en julle wat in Judéa woon^Jesus van Násaret, 
’n Man deur God vir julle aangewys met tekens en wonders 
en wonderwerke, wat God deur Hom onder julle gedoen het, 
waarvan julle almal getuies is.” Kyk hoe speld hy hulle dit aan. 
“Julle behoort Hom te herken het.”

 Jesus het gesê: “Julle huigelaars.” Het gesê: “Julle gaan 
uit en kyk na die son, en julle^Dis rooi en laer, en julle 
sê: ‘Dit gaan onweer wees.’ En as dit helder en sonnig is, of 
sovoorts, sê julle: ‘Dit gaan mooiweer wees.’” Het gesê: “Julle 
kan die lug onderskei, maar die tekens van die tyd, kan julle 
nie onderskei nie. Want as julle My herken het, sou julle My 
dag herken het.”

 O, wat sou Hy nie vanaand uitgeroep het nie. Hoe roep Sy 
Gees nie deur Sy predikers nie: “Die uur is op hande!”
 Ons onderskei. Ons kyk na die atoombomme. Ons weet 
wie gaan Clark Gable se plek inneem, en wie gaan dit, dat, 
of die ander doen; of wie sal die vise-president wees. Ons is 
daarin geïnteresseerd, maar ons kan nie die tekens van die tyd 
onderskei nie. Ons is by die einde.

 Wat is dit? Ons is so geïnteresseerd in: “Wat is die volgende 
hoofstuk van televisie? Wat gaan Susie doen?” of wat daardie 
vrou se naam is. “En waarheen Arthur Godfrey gaan? Watter 
soort grap gaan hy die volgende keer maak?” Ons, as Christene, 
prop ons gemoed vol van sulke snert, wanneer ons êrens in 
gebed behoort te wees, en die Bybel bestudeer, om die tekens 
van die tyd te ken waarin ons lewe.

 Wat dit doen, in ons tyd, is swak kansels, dis reg, wat 
nie daar kom en die Evangeliese Waarheid bring nie. Ons sal 
daarvoor verantwoording moet doen in die dae wat kom. Ons 
moet niks nalaat nie. En die mense, soos ons hier by hierdie 
Branham Tabernakel is, om die tekens en wonders te sien, en 
die krag van die opgestane Christus; en dan om te weet dat ons 
ons_ons tyd sal plaas op ander dinge, en nalaat om die Stem 
van die Here Jesus te hoor: “Hoe sal ons ontvlug, as ons so ’n 
groot saligheid verontagsaam?”

 Die 3de vers, of die 4de vers. Dis hier waar ons geëindig 
het, op die 4de vers, vanmôre.

God ook nog saam getuig het^(O, goeiste!)
God^saam getuig het^

 Luister na die Woord.
^deur tekens^wonders en allerhande kragtige 

dade^

 Wat is allerhande wonderwerke? Wat is allerhande? 
Allerhande beteken “baie.” “Met baie wonderwerke, het God 
getuig.” O God! Ek vertrou dat Dit in julle harte sal insink. 
Luister.

 Ek is een van julle pastore, saam met Broer Neville hier. Ek 
wil hê julle moet Dit op rekord neem. Die Bybel het gesê: “As 
daar onder julle een opstaan, en hy so-en-so sê, en dit word nie 
vervul nie, moenie daarna luister nie, want Ek het nie gespreek 
nie. Maar as hy in My Naam spreek, en wat hy sê word vervul, 
luister dan Daarna.” Amen. “Want Ek is met daardie profeet, 
of prediker, wat dit ook al mag wees. As wat hy sê, vervul 
word, luister dan na hom.”

 Nou, vriende, laat ons luister na Hom, die Heilige Gees 
wat in ons midde praat, allerhande wonderwerke vertoon, en 
tekens en wonders. Laat ons nie net Daaroor gaan as maar 
net gewone gebeurtenisse nie. Laat ons onthou dat Dit Jesus 
Christus, dieselfde gister, vandag, en vir altyd is; bevestig Sy 
Woord. Ons moet dit doen. O, doen dit asseblief. Slaan ag. 
Laat elke ander ding sekondêr wees, selfs jou huis, jou man, 
jou vrou, jou kinders. Wat dit ook al mag wees, stel dit tweede. 
Plaas God eerste. Jy sê: “Broer Branham, bo my kinders?” Oor 
enigiets. Plaas God eerste. Laat Hom eerste wees.

 Elía het van die berg afgekom, op ’n dag. Hy was ’n 
engel, boodskapper, God se boodskapper, gesalf. En hy het ’n 
wedevrou gekry wat twee takkies optel. Hy het gesê: “Gaan 
bak vir my ’n koek, en gaan haal vir my ’n bietjie water.”

 En sy het gesê: “Soos wat jou siel leef, ek het maar net genoeg 
koeke, of genoeg koringdeeg, om een pannekoekie te maak. En 
ek het net genoeg olie om in te sit, om dit te meng, vir bakvet. 
En ek tel twee takkies op.” Die outydse manier was, dis die 
Indiaanse manier, van die takke te kruis en dit van die middel af 
te brand, en dit te bly instoot. Het menige kampvuur so gemaak. 
Het gesê: “En ek gaan daardie koekie gaarmaak vir my en my 
seun, my baba. En ons gaan dit eet en sterf.” Daar was ’n droogte 
gewees vir drie jaar en ses maande, geen water nêrens nie.

 Daardie streng ou profeet, het daardie vrou in die gesig 
gekyk. Hy het gesê: “Gaan, bak eers vir my ’n koek.” Watter 
opdrag, vir ’n man om vir ’n wedevrou, sterwend van die 
honger, te sê, om hom eers te voed. Wat het hy gesê? “Want SO 
SPREEK DIE HERE, die vat sal nooit leeg, nóg die kruik droog 
word, totdat God reën op die aarde stuur nie.”

 Eerste, God. Sy het ingegaan en daardie koekie gebak, en 
dit vir die profeet kom gee. Het reg teruggegaan en ’n ander 
een gebak, en nog een, en nog een, en nog een. En die vat het 
nooit leeg geraak, of die kruik droog, voor God reën op die 

aarde gestuur het nie. Sy het God voor haar kinders geplaas. 
Sy het God voor enigiets anders geplaas. Sy het die Koninkryk 
van God geneem, eerste.

 God moet eerste plek in jou hart hê, eerste plek in jou lewe, 
eerste plek in alles wat jy doen of wat jy is. God moet eerste 
wees. Hy wil nie die tweede plek hê nie. Hy verdien nie die 
tweede plek nie. Hy verdien die beste, en die eerste, en alles wat 
ons het. Hy verdien dit. Geseënd sy Sy heilige Naam!

Want God ook nog^getuig het, hy het getuienis 
gelewer, deur tekens en wonders^allerhande kragtige 
dade en bedelinge van die Heilige Gees volgens Sy wil?

 Nie wat mense sê nie, wat die kerk sê nie, maar wat God se 
wil was. O, ons behoort die wil van God te soek, nie die guns van 
jou buurman nie, nie die guns van jou kinders nie, nie die guns 
van jou man of jou vrou nie. Maar, soek die wil van God, en doen 
dit eerste. Dan sal alles anders, die wil van die vrou en die wil 
van die kinders, reg daarby inval. Maar, plaas God eerste.

 Kyk, nou.
Want aan die engele het Hy die toekomstige wêreld 

waarvan ons spreek, nie onderwerp nie;
 Andersins, die groot Engele wat in die Hemele bedien, 

Gabriël, Migael, Alsem, en die tienduisende maal tienduisende 
Engele van die Hemel; of die tientalle van honderde profete 
wat op die aarde was, elkeen van hulle; Hy het nooit enige van 
hulle geplaas om beheer te hê oor die wêreld wat kom, waarvan 
ons praat nie. Nie een nie! Hy het nooit gesê: “Jesaja, jy sal die 
wêreld beheer,” nie. Hy het die wêreld nooit ondergeskik aan 
Elía gestel nie. Ook het Hy dit nie geplaas onder Gabriël, of 
enige engel, enige bedienende gees nie.

 Let op wat hy gesê het, Paulus, wat Christus steeds 
verheerlik, waarvan ons praat.

Maar iemand het êrens getuig en gesê: Wat is die 
mens, dat U aan hom dink, of die mensekind, dat U 
hom sal besoek?

U het hom ’n weinig minder as die engele gemaak; 
met heerlikheid en eer het U hom gekroon en hom oor 
die werke van u hand aangestel.

 Nou, as julle dit wil lees, dis die Psalms 8:4-6, Dawid wat 
praat. Nou wat het hy Dawid hier genoem? Dit besleg dit net 
daar, of reg was vanmôre, oor die profeet.

 Hy het gesê: “Want een van die engele het op ’n sekere plek 
gesê.” Dawid, die boodskapper van God, was ’n engel van God, 
want hy was die boodskapper van God. Die engel het gesê, 
Dawid het gesê, in die Psalms: “U het Hom ’n weinig minder as 
die Engele van die Hemel gemaak.” ’n Engel het gesê dat God 



50 DIE BOEK VAN HEBREËRS

Hom minder as ’n Engel gemaak het, dat Hy Hom kon bekroon; 
en Hy kon ly en die dood smaak, om weer verhef te word. Dat 
Hy Hom kon maak die^al die dinge van die wêreld laat erf. 
[Leë kol op band_Red.]

 Nou, in_in Matthéüs 28:18, lees ons dit. Nadat Hy gekruisig 
is en weer opgestaan het op die derde dag, het Hy Sy dissipels 
ontmoet en hulle opgedra om in die hele wêreld in te gaan, 
om die Evangelie aan elke skepsel te verkondig. Hy het gesê: 
“Alle magte in die Hemel en op aarde is in My hande gegee. Al 
die mag in die Hemel, al die mag op aarde, is aan My gegee.” 
Wat was dit? Die Mens en God het verenig. Die Logos is vlees 
gemaak en is doodgemaak, en het weer opgestaan tot ons 
regverdigmaking, en was toe die gesalfde Emmanuel vir ewig 
en vir ewig. God het Sy woonplek verander, van ’n Troon in die 
ruimtes daar oorkant, na die hart van Sy Seun, Christus Jesus, 
om te leef en te regeer vir ewig. “God was in Christus.” Hy’s 
die uiteindelike rusplek van die Gees.

 Die Gees het in ’n tabernakel gebly, eendag, julle weet dit, 
onder ’n tent. “En Salomo het vir Hom ’n huis gebou. Maar, 
hoe dit ook al sy, die Allerhoogste woon nie in ’n huis wat 
met hande gemaak is nie.” “Maar ’n liggaam het U vir My 
gemaak.”

 Oorkant in die Boek van Handelinge, die 7de hoofstuk, toe 
hy gepraat het, het hy gesê: “Hulle het Dit almal gesien. Hulle 
het tent vir Hom gebou, het Moses, het ’n tent gehad, en het die 
ark daarin gesit, want God was op die Genadetroon. Hy het nie 
daar gewoon nie.” Goed.

 Dan: “’n Liggaam het U vir My gemaak,” die liggaam van 
die Here Jesus Christus, gemaak minder as die Engele om die 
dood te smaak; en niemand behalwe die allerhoogste van die 
Hoogte nie, Christus; die Vredevors, die Koning van die konings, 
die Here van die here, die Skepper, elke ster in die heelal.

 O God! Hy het laer as Sy skepping geword, dat Hy die 
hulpelose mens sonder tuiste kon verlos, en hom ’n huis in die 
Hemel kon gee. Hy het die heerlikhede van die Hemel verlaat. 
Hy het die hoogste Naam wat genoem kon word verlaat. En toe 
Hy op aarde was, het die mens Hom die laagste naam gegee wat 
hulle Hom kon gee, gesê: “Hy is ’n buite-egtelike baba, om mee te 
begin.” Gebore in ’n krip, toegedraai in lappe van die rug van ’n 
juk van ’n os. Geen plek om heen te gaan, het geen huis gehad om 
na toe te gaan nie. En is genoem: “Beëlsebub,” die hoof van die 
duiwels. Hy is mishandel. Hy is op gespoeg. Hy is bespot. Hy is 
verwerp, en het na die laagste dieptes gegaan, en gedaal tot “Die 
vuilste van prostitute.” Dis wat die mens aan Hom gedoen het.

 Maar God het Hom so hoog verhef dat Hy sal moet afkyk 
om die Hemel te sien. Die Mens het Hom die laagste sitplek 
gegee, het Hom die slegste plek gegee, die laagste naam. God 

het Hom verhef en Hom die hoogste Sitplek gegee, en die 
hoogste Naam. Dis die verskil wat die mens met die Seun van 
God gedoen het, en wat God met die Seun van God gedoen het.

 Hy het neergedaal, dat ons opgehef kan word. Hy het ons 
geword, dat ons deur Sy genade, Hy kon word. Hy het na 
diegene sonder tuiste gekom, en het Self sonder tuiste geword, 
dat ons ’n tuiste kan hê. Hy het na die siekes gekom en is Self 
siek gemaak, dat ons genees kan word. Hy het na die sondaar 
gekom: “en is sonde gemaak, Self,” dat ons gered kan word.

 Geen wonder Hy is verhef nie. Geen wonder Hy is wie Hy 
vanaand is nie. God het Hom verhef, en al die magte in die 
Hemele en aarde is aan Hom gegee.

 Toe Sy aardse werk afgehandel is, hier op aarde. Hy het na 
die aarde gekom, sodra Hy het, het die oggendster verklaar Hy 
is die Seun van God. Hy het elke duiwel laat sidder waarmee 
Hy in aanraking gekom het. Geseënd sy die Naam van die 
Here! Duiwels het gebewe en gesidder, en het om genade 
gepleit, in Sy Teenwoordigheid. Ja, meneer. Die hele hel het 
geweet wie Hy was.

 Het nederig gewandel, Hy het nie ’n plek gehad om Sy hoof 
neer te lê, op ’n reënerige aand nie. Die einste diere wat Hy 
geskape het: “Die voëls van die lug het neste, en die jakkalse 
het gate, maar die Seun van die mens het nie ’n plek om Sy 
geseënde hoof neer te lê nie.” Sekerlik, Hy was.

 Hy het sonde geword, het laag geword en verlate. Maar 
die duiwels het geweet wie Hy was. Hulle het om genade 
gepleit. Hulle het gesê: “Waarom kom U ons teister voor ons 
tyd gekom het.” En terwyl die predikers hom “Beëlsebub,” 
die fortuinverteller, genoem het; het die duiwels Hom genoem: 
“Die Seun van die lewende God,” en gesmeek om genade.

 O, hoe sou ons nie net ’n oomblik kon stilstaan nie! Wie is 
jy in elk geval? Wat beteken daardie werk wat jy het? Of wat 
beteken daardie huisie wat ons besit? Wat beteken die motor 
wat ons besit?

 Mooi meisietjie, jou aantreklike dingetjie, wat doen daardie 
skoonheid wat jy nou het? Julle jongmanne met ’n blink, 
gladde hare, regop skouers; julle sal eendag afbuig, wanneer 
kromgetrek deur ouderdom.

 Maar, geseënd sy die Here! Jy het ’n siel wat wedergebore 
is. Jy sal vir ewig en ewig lewe, omdat Hy jy geword het, dat jy 
deur Sy genade Hy kan word, en maak ’n plek vir jou.

 O, ons wat dink ons het ekstra klere, en ’n bietjie 
kruideniersware in die huis, wat is ons? God sou dit binne 
’n sekonde kon vat. Jou einste asem is gehou in Sy hand. En 
hier in ons midde om die siekes te genees, om te verklaar en te 
getuig, en om te voorspel, en elke keer perfek. En selfs besorgd 

genoeg om klein, dooie vissie weer tot lewe te bring, in ons 
midde. Jehova rondom ons, Jehova in ons, die groot en magtige 
EK IS.

 Toe Hy gesterf het, het hulle gedink hulle het Hom. Hy het 
neergedaal in die hel. Toe Hy die aarde verlaat het daardie dag 
toe Hy gekruisig is, het Hy in die gebied van die verlorenes 
ingegaan. Die Bybel het gesê: “Hy het gegaan en verkondig aan 
die siele wat in die gevangenis was, wat hulle nie bekeer het in 
die verdrukking, die dae van Noag nie.” Toe Hy gesterf het, en 
Sy gees Hom verlaat het, het Hy weer die Logos geword. Hy, 
sien ek, het gesê: “Ek het van God gekom. Ek keer terug na 
God.”

 En God was daardie Vuurkolom wat die kinders in die 
wildernis gelei het. En toe Hy hier op aarde was^En toe Hy 
gesterf het, het Hy weer na ’n Lig teruggekeer. Paulus het Hom 
gesien, en Hy was ’n Lig. Nie een van die res van hulle het Hom 
gesien nie. Hulle het Paulus sien val. Iets het hom getref, en Dit 
was ’n Lig. Paulus het gesê: “Wie is Dit wat ek vervolg?”

 Hy het gesê: “Saul, Saul, waarom vervolg jy My?”
 Het gesê: “Wie is Dit?”

 Hy het gesê: “Ek is Jesus, wat jy vervolg, en dis hard vir jou 
om teen die prikkels te skop.”

 Toe het hy gegaan en daardie Lig bestudeer. Paulus het in 
die Bybel teruggegaan, om uit te vind wat daardie Lig was. En 
hy het hierdie brief geskryf. Hy’s dieselfde Jehova. Daardie 
selfde Lig was in die wildernis by die kinders van Israel. En toe 
Petrus in die tronk was, was Hy ’n Lig wat ingekom het en die 
deure oopgemaak het.

 En deur Sy genade, sodat niemand enige verskoning sal hê 
nie^O, as hulle die ongeletterde boodskappers kon vergeet, 
en onthou: dis nie die boodskapper nie, dis die Boodskap. Hy 
het weer neergedaal, met ons, in ’n vorm van ’n Vuurkolom. En 
Hy beweeg met Sy selfde wonderwerke en tekens, niks buite 
die Bybel nie; bly reg by die Bybel, hou dit onderworpe, bring 
Sy glorie na vore, toon Sy krag. Geseënd sy Sy heilige Naam!

 Ek weet julle moet dink ek is gek; maar, o, daardie 
geseënde Ewige Rus wat in my siel is. Al woed storms ook, my 
anker hou duskant die sluier.

 En om Hom te sien toe Hy gesterf het, tot, die maan ’n 
senuwee ineenstorting gehad het. Die son het in die middel 
van die dag ondergegaan. En toe Hy na die omstreke van die 
verlorenes gegaan het, [Broer Branham klop vier maal op die 
preekstoel_Red.], het geklop aan die deur en die deur het 
oopgeswaai. Die Bybel het gesê: “Hy het verkondig aan die 
siele wat in die gevangenis was, wat hulle nie bekeer het in die 
verdrukking in die dae van Noag nie, nadat Hy gesterf het op 

hierdie aarde.” My broer en my suster, toe Hy gesterf het, was 
Sy aardse werk gedoen, maar Hy het steeds gewerk. En Hy 
werk nog steeds vanaand. Amen.

 En Hy het geklop aan die deure van die verlorenes. Die 
Bybel het gesê Hy het. En Hy het getuig: “Ek is die Saad van 
die vrou. Ek is die Een van wie Adam gepraat het. Ek is die 
Een wat Henog gesê het sou kom met tienduisende van Sy 
heiliges. Ek is die Seun van die lewende God, en julle het julle 
dag van genade weggesondig. Maar dit is vir julle voorspel, 
deur die engele, Henog, Noag, dat Ek moes kom om elke Woord 
van God se Bybel te vervul. Ek is hier as ’n getuie in ‘hierdie 
land van die verlorenes.’” En Hy het vir hulle gepreek.
 Voort daar tot in die hel het Hy gegaan, reg daar tot by die 
deur van die hel, het aan die deur geklop. Die Duiwel het die 
deur oopgemaak, gesê: “Ek het U nou.”

 Het daardie sleutels van sy sy afgeruk, gesê: “Jou Duiwel, 
jy het die bluf vir ’n lang tyd volgehou.” Hier is dit, net hier 
in die Bybel. Ek kom binne ’n minuut daarby. “Jy het die bluf 
vir ’n lang tyd volgehou, maar Ek kom om oor te neem.” Het 
daardie sleutels gegryp en hom teruggeskop binnetoe, en die 
deur toegemaak.
 Het deurgekom en Abraham, Isak, en Jakob opgetel. Op die 
derde dag het Hy opgestaan, en diegene wat in die graf geslaap 
het, het met Hom opgestaan. O, halleluja! Geen wonder nie dat 
die digter gesê het:

Lewend, lief vir my; sterwend, red Hy my;
Begrawe, dra Hy my sondes se vrag.
Opgestaan, maak Hy regverdig vir ewig,
Eendag kom Hy weer, o heerlike Dag.

 Geseënd sy die band wat ons harte bind met Christelike 
gemeenskap, die liefde van God. Toe Hy opgestaan het, was Hy 
nog nie klaar nie. Hy het nog werk gehad om te doen.

 Die Bybel het gesê: “Hy het opgevaar in die Hoogte en 
gawes aan die mense gegee.” Daar het ’n atmosfeer gehang 
oor die aarde, van duisternis, van somberheid, van dood, van 
moegheid. Die gebede kon nie opstyg, want die Versoening was 
nie bewerkstellig nie. Maar, Hy het deur daardie sluier gebreek. 
Hy het die weg oopgemaak. Hy het die sluier van siekte 
verbreek. Hy het die sluier van sonde verbreek. Hy het die 
sluier van moegheid verbreek. Hy het die sluier van depressie 
verbreek. Hy het elke sluier verbreek en het ’n hoofweg gemaak 
vir die man op reis, wat wandel op die Koning se hoofweg. O, 
goeiste, toe Hy by die maan en die sterre verby is, en voort en 
voort!

 Wat volg, na Hom, kom die Ou Testamentiese heiliges, 
Abraham, Isak, en Jakob. Hulle het reg voortgegaan in die 

hemele van die Hemel in. Toe hulle ver weg van die Stad af 
was, kan ek hulle hulle oë sien opslaan. Abraham het gesê: 
“Dit is die Stad wat ek verlang het om te sien. O, kom 
hierheen, Isak. Kom hierheen, Jakob. O, ons was reisigers en 
vreemdelinge op die aarde, maar daar’s die Stad. Daar’s die 
Een op Wie ons gewag het.”

 En die Bybel sê hulle het uitgeroep: “Gaan oop, julle ewige 
poorte, en wees julle opgehef, want die Erekoning kom in.”

 En die Engele agter die poorte het teruggeroep na die 
engele daar, en het gesê: “Wie is Hierdie Erekoning?”

 En die engele hier, die profete, het gesê: “Die Here van die 
Leërskare, die Magtige in die Stryd.”

 En hulle het die knoppies gedruk en die groot deur het 
oopgeswaai. Reg daar deur die middel van die strate waar 
Hy kom, die Oorwinnaar, triomf, met die Ou Testamentiese 
heiliges wat agter Hom loop. Het gaan sit op die Troon, gesê: 
“Vader, hier is hulle. Hulle is U s’n.”

 Hy het gesê: “Klim op hierheen en gaan sit, totdat Ek al U 
vyande U voetbank maak.” Soos ons lees, ons vind dit voorts 
hier in die Skrif. Goed.

 Luister nou. En ons is by die 8ste vers.
Toe het U alle dinge onder sy voete gestel. 

Want^die onderwerping van alle dinge aan hom het 
Hy niks uitgesonder wat aan hom nie onderwerp is 
nie. Maar nou sien ons^nie dat alle dinge aan hom 
onderworpe is nie;

 Dis, die dood. Ons sien nie die dood nie, nog nie, omdat ons 
steeds sterf. Ons sien die dood.
 Maar, 9de vers: “Maar ons sien Jesus!” amen. Luister.

^ons sien Hom, naamlik Jesus, wat vir ’n kort 
tydjie minder as die engele gemaak is, vanweë die lyde 
van die dood met heerlikheid en eer gekroon, sodat 
Hy deur die genade van God vir elkeen die dood sou 
smaak.

 Waarom is Hy minder as die Engele gemaak? Sodat Hy die 
dood kon smaak. Hy moes sterf. Hy moes kom, om te sterf.

 Kyk hier, vriend. Moenie, moet dit nooit vergeet nie. Toe 
Jesus gegaan het, teen die heuwel opgeloop het, het die dood 
om Sy hoof gegons.

 Laat ons ons prentjie na Jerusalem toe neem, tweeduisend 
jaar gelede. En hoe sou jy Dit kon verwerp? Ek hoor ’n geluid 
padlangs kom. Wat is dit? Dis ’n gestamp van iets. Dis ’n ou 
ruwe kruis wat aankom, gaan by die poorte van Damaskus 
uit, stamp oor die keistene. Daardie groot keistene is steeds 
daar. Stamp oor hierdie groot keistene, klop-klop. Ek sien die 

spatsels van die Bloed op die straat. Wat is dit? Dis ’n Man wat 
geen kwaad gedoen het nie; niks behalwe goed nie. Die mense 
was blind. Hulle het Hom nie geken nie. Hulle het Hom nie 
herken nie.
 Julle sê: “Blind? Kon hulle hulle sig kry?”

 Jy kan steeds jou sig hê en blind wees. Glo julle dit? Die 
Bybel het so gesê. Onthou julle Elisa daar by Dotan? Hy het 
uitgegaan en die mense met blindheid geslaan, gesê: “Nou volg 
my.” Hulle was vir hom blind.

 En mense is vanaand blind. ’n Sekere kerk wat nie in 
Goddelike genesing glo nie, het na my toe geloop eenkeer, 
en gesê: “Slaan my met blindheid. Slaan my met blindheid.” 
Dit was by Broer Wright se huis. Het gesê: “Slaan my met 
blindheid.” Het gesê: “Paulus het ’n man met blindheid 
geslaan, eenkeer.” Gesê: “Slaan my met blindheid.”

 Ek het gesê: “Vriend, die Duiwel het dit alreeds gedoen. 
Jy’s alreeds blind. Vir seker, jy is.”

 Hy het gesê: “Genees hierdie dogtertjie en ek sal jou glo.”
 Ek het gesê: “Red daardie sondaar en ek sal jou glo.” 

Sekerlik.
 “O,” het hy gesê: “hy moet glo.”
 Ek het gesê: “Dieselfde ding hier, dit moet kom deur die 

soewereine genade van God.”
 Die duiwel, die_die god van hierdie wêreld, het die oë van 

die mense verblind. “Hulle het oë, maar hulle kan nie sien nie,” 
het die Bybel gesê.

 Hier was Hy, het straat-op gegaan, die Bebloede spore op 
die pad op uitgesleep. Die by van die dood het om Hom heen 
gesteek, vir Hom gegons: “Net ’n klein rukkie en ek sal U hê.” 
Hy het swak begin word, gedors na water.

 Ek is eenkeer geskiet, het hier in die veld gelê, bloed het net 
uit my uitgestroom. Ek het geroep om water. En my maat het 
gehardloop, sy pet gevat en dit daar in die water gesit; ou staande, 
wikkelstertjies in die water. Het nadergekom, en ek het my mond 
oopgehou, hy het dit uitgedruk. Omdat, die bloed het gespuit soos 
’n fontein, waar ek flenters geskiet was met ’n geweer. Dors!

 Toe het ek geweet hoe my Here moes gewees het, na daardie 
heel môre se gebloei, van nege-uur tot by drie-uur in die aand, 
het al daardie Bloed verloor. Ek sien Sy kleed, eers, soos klein 
kolletjies daarop. En al daardie kolle begin groter word en loop 
ineen, maak een yslike groot Bebloede vlek, slaan Hom teen die 
bene soos Hy rondgeloop het. Dit was Emmanuel se Bloed. O, 
die aarde was Dit nie waardig nie.

 Maar soos Hy opgaan, hierdie by wat om Hom steek. Wat 
het dit gedoen? Dit het Hom uiteindelik gesteek.

 Maar, broer, enigeen weet, dat ’n insek of ’n by, as dit jou 
ooit eenmaal steek, beëindig dit die stekery. Dit kan nie nog 
steek nie. Omdat, wanneer dit weggaan, trek dit sy angel uit.
 Dis waarom God vlees gemaak moes word. Hy het die angel 
van die dood in Sy vlees geneem, en Hy het die angel uit die 
dood uitgetrek. Geseënd sy die Naam van die Here! Dood kan 
gons en steek, maar dit kan jou nie seermaak nie.

 Paulus, toe hy daardie by om hom voel gons het, dood 
was reg aan die naderkom. Hy het gesê: “O dood, waar is jou 
angel?” Hy kon na Gólgota wys waar dit agtergebly het in die 
vlees van Emmanuel. “Waar is jou oorwinning? Maar dank sy 
God wat ons die oorwinning gee deur ons Here Jesus Christus.” 
Ja.

 Ons sien nie alle dinge nie.
Maar ons sien Hom, naamlik Jesus, wat vir ’n kort 

tydjie minder as die engele gemaak is,^die lyde van 
die dood^

Want dit het Hom betaam, ter wille van wie alle_
alle dinge is dat deur wie ons alle dinge het, as die 
begin^baie kinders^om die bewerker van hulle 
saligheid deur lyde te volmaak.

 Die enigste manier wat hy die Bewerker van ons saligheid 
kon word, Hy moes ly.

 Luister nou hier na hierdie pragtige Woorde. Luister nou.
Want Hy wat heilig maak, sowel as hulle wat geheilig 

word, is almal^Een;
 O, sien julle nie die Wynstok en die Loot daar nie? 
[Gemeente sê: “Amen.”_Red.] Almal Een.

^om hierdie rede skaam Hy hom nie om broeders 
genoem te word nie.

 Sien? Waarom? Luister, die volgende vers.
Wanneer Hy sê: Ek sal U Naam aan my broeders 

verkondig, in die midde van die gemeente sal Ek U 
prys;

En verder: Ek sal my vertroue op Hom stel; en verder: 
Hier is Ek en die kinders wat God My gegee het.

Aangesien die kinders dan vlees en bloed deelagtig 
is, het Hy dit ook op dieselfde manier deelagtig geword 
sodat Hy deur die dood hom tot niet kon maak wat 
mag oor die dood het _ dit is die duiwel _ en almal 
kon bevry wat^altyd^vir die^uit^vir die dood 
aan slawerny onderworpe was.

 Die mens het die dood altyd gevrees. Christus het sonde 
geword, is laag gemaak, om die dood op Homself te neem. En 

Hy’s nie skaam om ons “Broer” genoem te word nie, want Hy is 
versoek net soos ons versoek word. En Hy kan maak die^die 
regte soort middelaar wees, want Hy het van dieselfde soort 
versoeking gestaan wat jy staan. En Hy het jou plek ingeneem, 
geweet dat jy dit nie self kon inneem nie.

 So, sien julle nie, broer, suster? Die hele ding is genade. 
Dit is alles genade. Dis nie wat jy doen nie, in elk geval. Dis 
wat Hy alreeds vir jou gedoen het. Nou, jy kan nie een ding 
doen om jou saligheid te verdien nie. Jou saligheid is ’n gawe. 
Christus het sonde geword sodat jy regverdig kon word. En 
Hy’s die regte soort Hoofbewerker van jou saligheid, omdat 
Hy gely het net soos ons gely het. Hy is versoek net soos ons 
versoek word. En Hy’s nie skaam om “ons Broer” genoem te 
word nie, omdat Hy weet wat ons deurgaan. O, geseënd sy Sy 
Naam!

Want waarlik, Hy bekommer Hom nie oor die engele 
nie, maar oor die geslag van Abraham bekommer Hy 
Hom.

 O, goeiste! Hy het nie ’n Engel geword nie. Hy het die Saad 
van Abraham geword. “En ons, wat dood is in Christus, neem 
Abraham se Saad aan, en is erfgename volgens die belofte.” 
Sien? Hy het nooit die vorm van ’n Engel aangeneem nie. Hy 
het nooit ’n Engel geword nie. Hy het ’n Mens geword. Hy het 
die Saad van Abraham geword, en het die angel van die dood 
in Sy eie vlees geneem, om ons weer met God te versoen, en sit 
nou daar as Middelaar. Goeiste, hoe sou ons Dit kon verwerp, 
vriend?

 Luister.
Daarom moes Hy in alle opsigte aan sy broeders 

gelyk word, sodat Hy ’n barmhartige en getroue 
hoëpriester kon wees in die dinge wat in betrekking 
tot God staan, om die sondes van die volk te versoen.

 Dat Hy die Versoener kon wees! Sien, daar was onmin 
tussen God en die mens. En niemand^
 Hulle het die engele gestuur, die profete. Hulle kon nie jou 
plek inneem nie, omdat hulle vir hulleself moes bid. Hulle kon 
nie die plek inneem nie.

 Toe, het Hy die wet gestuur. Die wet was ’n polisieman wat 
ons in die tronk gesit het. Dit kon ons nie uitbring nie. Hy het 
die wet gestuur.
 Hy het die profete gestuur, Hy het die regverdiges gestuur, 
en alles kon nie ’n versoening bewerk nie. Maar Hy het 
neergedaal en een van ons geword. O, goeiste!

 Ek wens ons het nou meer tyd gehad, ek sou julle graag na 
daardie wet van verlossing wou neem; maar ons het nie, maar 
net vir ’n oomblik. Die pragtige prentjie is in Rut en Naómi. 



58 DIE BOEK VAN HEBREËRS

As julle daar sal kyk, die versoening, hoedat die eggenoot, die 
man wat die verlore en die vervalle erfenis moes loskoop, moes 
familie wees van die persoon wat die erfenis verloor het. Dis 
waarom Boas moes wees^’n familielid van Naómi was, dat 
hy Rut kon kry. En dan, hy moes waardig wees. Hy moes in 
staat wees om dit te doen, om die verlies los te koop. En Boas, 
in die poort, het ’n publieke verklaring gegee, deur sy skoen uit 
te skop, dat hy Naómi en haar hele besitting losgekoop het. En 
hy moes familie wees.

 En dis waarom Christus, God, familie van ons moes word. 
En Hy het neergedaal en was ’n Mens. En Hy het versoeking 
ondergaan. En Hy is uitgelag, bespot, en vervolg, en geïgnoreer, 
en “Beëlsebub” genoem, en_en op neergesien, en het die dood 
onder doodstraf ervaar. Sien? Hy moes familie van ons wees. 
Hy moes valslik beskuldig word, omdat jy valslik beskuldig 
word. Hy moes siekte verdra, omdat jy siek is. Hy moes sonde 
dra, omdat dit jou sondes was. En Hy moes familie word. Die 
enigste wyse waarop Hy ons kon loskoop was om familie van 
ons te wees. En hoe Hy familie geword het, is deur die vorm 
van sondige vlees aan te neem en een van ons te word. En 
daarmee het Hy die prys betaal en ons teruggekoop in die 
gemeenskap van die Vader. O, watter Verlosser! Woorde sou 
dit nie kon uitdruk nie.

Want deurdat Hy self onder^gely het, kan Hy dié 
help wat versoek word.

 Help beteken om te “simpatiseer.” Dat, die rede waarom 
Hy dit geword het, dat Hy kan simpatiseer met jou wat is^jou 
op en af het, en jou beter en slegter dae, en jou versoekings 
raak so groot, jy kan dit skaars weerstaan. Hy weet hoe om 
met jou te simpatiseer. Hy sit daar, om in te tree. Hy sit daar, 
om jou lief te hê. En al dwaal jy af, sal Hy jou nie verlaat nie. 
Hy sal steeds agter jou aankom en aan jou hart klop. Daar’s 
nie ’n afgedwaalde in die gebou wat nie weet dat God daagliks 
aan sy hart klop nie. En Hy sal dit doen solank as wat jy ’n 
sterfling op hierdie aarde is, want Hy het jou liefgehad. Hy het 
jou losgekoop.

 Digters het probeer, skrywers het probeer, die mens het 
probeer om daardie tema van “liefde” uit te druk, en dit kan 
nie in menslike uitdrukkings gevind word nie. Een het gesê:

O, God se liefde, ryk en rein!
Hoe bodemloos en sterk!
Dit sal vir ewig nie verdwyn,
Engel en Heilge lied.

Het elke see uit ink bestaan,
Die lug ’n rol van perkament;
Kon elke spriet as pen deurgaan,
Was skryf aan elke mens bekend;

Om God se liefde te beskryf
Sou seë droog laat word,
Nóg sou die rol dit kon bevat,
Die einder is te kort.

 Jy sal nooit verstaan nie. Daar’s geen manier vir ons om 
te verstaan hoedat daardie groot offer, wat Hy gemaak het, 
neergedaal het en ons weer met God versoen het nie. Toe het 
Hy teruggegaan en gesê: “Nou, Ek sal julle nie sonder troos 
agterlaat nie. Ek sal weer kom en met julle wees, selfs in julle, 
tot die einde van die wêreld.”

 En hier is ons vandag, leef in die eindtyd, met dieselfde 
Jesus, dieselfde dinge, dieselfde tekens, selfde wonders, selfde 
saligheid, dieselfde Gees wat dieselfde dinge doen, dieselfde 
Evangelie, selfde Woord, selfde illustrasies, selfde manifestasie, 
alles. Dit betaam ons om nie hierdie groot saligheid te 
verontagsaam nie, want ons sal rekenskap moet gee eendag, 
van wat ons doen met die Seun van God.

 Hy’s op jou hand vanaand, sondaar, afgedwaalde. Wat gaan 
jy met Hom doen? Jy sê: “Wel, ek sal Dit uitstel.” Maar, onthou, 
jy moet dit nie doen nie. Daar’s geen manier, hoegenaamd, as 
jy ’n sondaar is, dat jy hierdie gebou kan verlaat en dieselfde 
wees nie. Jy kan dit nie doen nie.

 Pilatus het, een nag, dit probeer doen. Hy het vir ’n bietjie 
water gevra en hy het sy hande gewas. Het gesê: “Ek het niks 
Daarmee te doen nie. Ek het so goed as Dit nooit gesien nie. Ek 
het nooit van die Evangelie gehoor nie. Ek wil niks Daarmee te 
doen hê nie.” Kon hy Dit van sy hande afwas? Hy kon nie.

 Eindelik, weet julle wat het met Pilatus gebeur? Hy het van 
sy kop af geraak. En daar ver in Switserland, waar ons verlede 
jaar die Evangelie verkondig het. Nou daar’s ’n ou legende 
wat gesê het, dat, daar’s ’n poel water waarheen mense kom 
van oraloor die wêreld, om te kyk, elke jaar, op die tyd van die 
kruisiging. Pilatus, hy het homself doodgeval, deur selfmoord 
te pleeg, het in hierdie water ingespring en homself verdrink. 
En elke jaar, op daardie selfde dag, borrel blou water op uit 
daardie poel, om te wys dat God die water verwerp het. Water 
kan nooit die Bloed van Jesus afwas van jou hande of jou siel 
nie. Daar’s net een manier om dit te doen, dis neem Dit aan as 
jou persoonlike vergifnis en word versoen met God.
 Laat ons bid.

 Hemelse Vader, ons dank U vanaand vir die Woord. “Want 
geloof kom deur die gehoor, en die gehoor van die Woord.” 
Ons dank U vir Jesus. En soos ons hierdie groot dag sien 
waarin ons lewe, hoedat tekens en wonders, hoe ons hierdie 
dinge laat verbyglip. God, open die oë van die mense in hierdie 
tabernakel, vanaand, dat hulle kan sien en verstaan dat ons 
in die laaste ure is. Die tyd vlieg. Ons het nie baie langer om 

hier te wees nie, en ons sal Jesus moet sien. Ons sal verraaiers 
gereken moet word, want daar is geen verskoning vanmôre nie. 
Toe U daardie groot, magtige visioen gegee het, van daardie 
man wat hierheen kom, van daar oorkant in die land; en om 
hom te sien, sonder ’n sweem van twyfel, opstaan uit daardie 
rystoel, sy sig ontvang. Sy bene het sterk geword, daar deur die 
gebou, was verheug en het God geprys. Dit toon dat God steeds 
in staat is om uit hierdie klippe kinders van Abraham op te 
wek. Om die visioene te sien, soos Jesus gesê het: “Ek doen niks 
totdat die Vader My wys nie. Ek kan niks doen nie.”

 Die blinde man het Hom gevolg, en gesê: “Wees ons 
genadig.”

 Hy het gesê, het hulle oë aangeraak en gesê: “Volgens julle 
geloof, is dit vir julle.”

 Nou, Here, ons sien Jesus. Ons sien nie alle dinge nie. Ons 
sien ons neem steeds die geheiligdes onder ons na die graf toe, 
en loop oor mekaar se graf. Maar ons sien Jesus, wat die belofte 
gemaak het. Ons sien Hom met ons. Nie Jesus in die graf nie, 
nie Jesus tweeduisend jaar gelede nie; maar Jesus vanaand, 
wat by ons is. Ons sien Hom gemanifesteerd in al Sy krag, en 
tekens, en wonders.

 God, mag ons nooit hierdie groot Saligheid verontagsaam 
nie. Maar mag ons Dit omhels, en Dit aanvaar, en eerbiedig 
wees, en Daarvolgens lewe tot die dag dat Jesus kom en ons 
Huis toe neem. Skenk dit, Here. Ons vra dit in Sy Naam.

 En terwyl ons ons hoofde gebuig het, wonder ek of daar 
’n persoon is in die gebou vanaand, onder die Goddelike 
Teenwoordigheid van die Heilige Gees, sal sê: “Broer Branham, 
ek is oortuig dat ek verkeerd is. Ek is oortuig dat ek verkeerd 
is. God het my sondes aan my geopenbaar. En ek weet dat ek 
verkeerd is. Ek sal my hand na Hom opsteek en om genade vra, 
vanaand. God, wees my genadig. Ek is verkeerd.” Sal jy dit doen?

 Terwyl ons net ’n oomblik wag, as daar ’n persoon hier is 
wat wil, daar gaan ’n doop plaasvind binnekort. En as jy ’n 
sondaar is, ek sou my bekeer. Hoe kan jy sulke weergalose liefde 
verwerp van Een wat gesterf het? Die heilige God van die Hemel 
het ’n sondige Mens geword; nie omdat Hy gesondig het nie, 
maar omdat Hy jou sondes gehad het, en hulle daar na Gólgota 
toe gedra het. En jy wil nie daardie vergifnis aanvaar nie? Sal jy 
dit nie vanaand doen nie? Terwyl ons ons hoofde gebuig het, sê 
iemand: “Dink aan my, Broer Branham. Ek steek my hande op 
na Christus, en sê: ‘Wees my genadig. Ek, ek is verkeerd, en ek 
wil versoen word met God.’” Sal jy jou hand opsteek?
 Goed, as almal Christene is, dan, laat ons bid.

 Vader, ons dank U vanaand, dat almal hierbinne Christene 
is, dat hulle dit getuig het deur stil te bly, dat hulle sondes alles 

onder die Bloed is. En ek is so dankbaar daarvoor. Seën hulle, 
Here. O, ek is so bly dat hulle versoening gevind het deur die 
offerhande van die Bloed, deur die Woord te hoor. Die was van 
die water, deur die Woord, Dit reinig ons. Dit bring ons tot 
grootste plek waar_waar die sondaar, met sy vuil duisternis, 
wit gemaak word soos sneeu. Die skarlaken vlekke van sonde 
is weggewas, en ons is nuwe skepsels in Christus. Hoe dank ons 
dit, U, nie hiervoor nie.

 Nou die doopdiens kom aan. Ek verstaan dat hierdie 
jongdame, vanaand, hier gedoop gaan word, in die Naam van 
haar Here.

 O Hemelse Vader, ons bid dat U hierdie jong vrou sal seën. 
Hoe gaan my gedagtes nie terug na net ’n paar dae gelede nie, 
het aangekom in Henryville en gesien daardie lieflike meisietjie 
loop daar rond in die straat. En vanaand, is sy ’n moeder, ’n 
dame. Sy het U aanvaar as haar persoonlike Verlosser. Die 
lewe was hard op die kind, Here, O God, maar ’n Hemel is 
seker vir haar. En ons dank U daarvoor. Ons bid, God, dat U 
nou die jong vrou sal seën. En soos sy kom om gedoop te word, 
met water, mag U haar vul met die Heilige Gees van God. 
Skenk dit, Here. Mag haar siel sommer so verruk wees, in die 
Hemele in! Skenk dit tot U heerlikheid. Ons vra dit in Jesus se 
Naam. Amen.

 [Leë kol op band_Red.]

 Ek wil lees uit Handelinge, die 2de hoofstuk; Petrus wat 
praat op die Pinksterdag, die eerste doop wat ooit in die 
Christelike Kerk uitgevoer is. Petrus wys die Fariseërs tereg 
en die blinde mense, omdat die Seun van God nie herken is 
nie; praat van hoedat God Hom laat opstaan het, en Sy werke 
bevestig het, in groot tekens en wonders. Luister hierna, soos 
hy gepraat het. Hy het Jesus verheerlik.

 Elke Christen se gees verheerlik Jesus, nie alleen deur jou 
lippe nie, maar deur jou lewe. Jou lippe kan een ding sê, jou 
lewe ’n ander doen. As jy dit doen, weet julle wat dit is? Dis 
skynheiligheid. En ek sou die Hemel eerder konfronteer as ’n 
ongelowige as ’n huigelaar. Ek sou my kanse beter waag, meen 
ek, in die Hemel, as ’n_as ’n ongelowige, as om ’n huigelaar 
te wees. Ek sekerlik^As jy getuig vir Jesus en sê: “Hy’s die 
Verlosser,” lewe jy so, omdat mense dit van jou gaan verwag. 
Dis reg. Jy lewe soos ’n Christen behoort te lewe. Ons het 
vanmôre daardeur gegaan.

 Nou, soos die Here wil, môre-aand, of^Woensdagaand 
vat ons hierdie 3de hoofstuk, wat ’n wonderlike hoofstuk 
is. En nou, maak seker om Woensdagaand te probeer kom. 
Hoeveel geniet hierdie Boek van hierdie Sondagskoolonderrig? 
[Gemeente sê: “Amen.”_Red.] O, baie dankie. Dis goed.

 Nou, ek wil nou lees uit Handelinge, die 2de hoofstuk, 
begin by die 32ste vers.

Hierdie Jesus het God opgewek, waarvan 
ons^getuies is. (Hulle het dit geweet.)

Nadat Hy dan deur die regterhand van God verhoog is 
en van die Vader die belofte van die Heilige Gees ontvang 
het, het Hy dit uitgestort, wat julle nou sien en hoor.

 Nou luister hoe hy van Dawid praat, een van die engele.
Want Dawid het nie in die hemele opgevaar nie, 

maar hy self sê: Die Here het gespreek tot my Here: Sit 
aan my regterhand

Totdat Ek u vyande gemaak het ’n voetbank van u 
voete.

 Dawid kon nie opgaan nie; hy was onder die gestorte bloed 
van verse, en bokke, en skape. Maar nou kon hy opstaan; was 
hy onder die Bloed van die Here Jesus. Want hulle antwoord 
net op daardie Bloed wanneer Dit in werking sou kom. 
Wanneer die Bloed van Christus in werking kom, het al diegene 
wat in goeie guns gesterf het, opgestaan, dis reg, en opgevaar in 
die Heerlikheid.

 Nou luister.
Laat dan die hele huis van Israel^weet (Luister 

hierna.)^dat God Hom Here en Christus gemaak het, 
hierdie Jesus wat julle gekruisig het.

 Wat daarvan? Is Hy ’n derde Persoon van die drie-eenheid, 
of is Hy die hele drie-eenheid? Hy is die hele volheid van die 
Godheid, liggaamlik.

 Daar is nie so-iets soos drie Gode: God, die Vader, God die 
Seun, en God die Heilige Gees nie. Dis nie eens in die Skrif nie, 
nêrens nie. Nêrens is dit nie. Nêrens is ons ooit beveel om te 
doop: “In die naam van die Vader, en in die naam van die Seun, 
en naam van die Heilige Gees,” nie, nêrens in die Skrifte nie. Dis 
’n Katolieke geloof, en dis nie vir die Protestantse kerk nie. Ek 
sal enigiemand vra om my een Skrif te wys waar enige persoon 
ooit gedoop is op enige ander manier as in die Naam van die Here 
Jesus Christus. Kom wys dit vir my, en ek sal ’n plakaat op my rug 
sit: “‘n Huigelaar, en ’n valse profeet, ’n valse leraar,” en deur die 
strate loop. Daar’s nie so-iets nie. Nooit is enigiemand so gedoop 
nie. Dis ’n Katolieke geloof, en nie ’n Protestantse leerstelling nie.

 “Matthéüs 28:19:” sê jy: “het Jesus gesê: ‘Gaan julle dan in 
die hele wêreld in, onderrig alle nasies, doop hulle in die Naam 
van die Vader, Seun, en Heilige Gees.’” Dis korrek.
 Maar nie: “In die naam van die Vader, naam van die Seun, 
naam van die Heilige Gees” nie. Die Naam van die Vader, die 
Naam (nie name nie), van die Vader^

 Vader is nie ’n naam nie. Hoeveel weet dit? Hoeveel vaders 
is daar hier? Steek julle hande op. Hoeveel seuns is hier? Steek 
hulle hande op. Hoeveel mense is hier? Steek julle hande op. 
Goed. Nou, wat is jou naam? Nie vader nie, nie seun nie, nie 
mens nie.

 ’n Vrou het eenkeer vir my gesê, wat ’n streng triteïs was, sy 
het gesê: “Broer Branham, maar die Heilige Gees is ’n naam.”

 Ek het gesê: “Heilige Gees is nie ’n naam nie. Die Heilige 
Gees is wat Dit is. Dit is die Heilige Gees.” Nie ’n naam nie; dis 
wat Dit is. Ek is ’n mens, maar my naam is nie mens nie. My 
naam is William Branham. So, as Hy gesê het: “Gaan julle dan, 
leer alle nasies, doop hulle in die Naam van die Vader, en van 
die Seun, en van die Heilige Gees.”

 Dan het Petrus, tien dae later, gesê: “Bekeer julle!” nou, 
hier, luister hierna.

En toe hulle dit hoor, is hulle diep in die hart getref 
en het vir Petrus en die ander apostels gesê: Wat moet 
ons doen, broeders?

En Petrus sê vir hulle: Bekeer julle en laat elkeen 
van julle gedoop word in die Naam van die Here Jesus 
Christus tot vergewing van sondes en julle sal die gawe 
van die Heilige Gees ontvang.

 Het Petrus toe gedoen wat Jesus hom gesê het om nie te 
doen nie? Hy was nie verward nie. Ons is die verwardes.

 Op Handelinge 2:38, is die Jode gedoop in die Naam van die 
Here Jesus Christus, deur onderdompeling.
 In Handelinge, die 8ste hoofstuk, vind ons uit dat Filippus 
daarheen gegaan het en vir die Samaritane gepreek het, en 
hulle gedoop het in die Naam van die Here Jesus Christus, die 
Samaritane.
 In Handelinge 10:49, het Petrus die Heidene aangesê om 
gedoop te word in die Naam van die Here Jesus Christus.

 Paulus, Handelinge 10:5: “Hy het die boonste landstreke 
van Efése deurreis, hy vind dissipels.” Hulle was ’n Baptis-
dissipels; was elkeen, Baptiste. Hulle is bekeer onder ’n 
Baptiste-prediker met die naam van_van, sien, Apollos. En 
hy was ’n Baptiste-prediker: “En het deur die Bybel bewys dat 
Jesus die Christus was.”
 Paulus het gesê: “Het julle die Heilige Gees ontvang vandat 
julle geglo het?”

 Hulle het gesê: “Ons weet nie of daar enige Heilige Gees is 
nie.”

 Het gesê: “Hoe is julle dan gedoop?”
 Hulle het gesê: “Ons is gedoop deur dieselfde man wat 

Jesus gedoop het, die gat water daar. Dis goed genoeg.”

 Paulus het gesê: “Dit sal nie nou werk nie. Julle moet 
gedoop word, weer oor.” En Paulus het hulle beveel om gedoop 
te word, weer oor, in die naam van die Here Jesus Christus. Het 
sy hande op hulle gelê, en die Heilige Gees het op hulle gekom. 
Korrek. Ja, meneer.

Daar sal dan Lig in die aandtyd weer skyn,
Die pad van Glorie word gewis gevind;
In die waterweg, dis die Lig vandag,
Begraaf in die kosbaar Naam van Jesus.
Jonk en oud, bekeer jul van jul sondes,
Die Heil’ge Gees sal seker binnekom;
Die Lig van die aand is hier,
Dit is ’n feit: God en Christus is Een.

 Dis wat die Bybel gesê het. Dis reg. Dis die uur. Dis ’n tyd 
dat ons ons moet bekeer.

 Sê, roep wanneer julle gereed is, in die poel. En ons sal^ 
[’n Broer sê: “Ons is gereed.”_Red.] Is julle gereed? Goed, om 
die gordyne te trek.

 Nou, die Here seën julle nou, soos die broer die doop 
bedien. Kan julle almal hier sien? [Broer Orman Neville doop 
gelowiges_Red.]   `

